
Yrkisleiðin – eitt trygt val!
Góðir møguleikar eru at velja eina yrkisútbúgving í Føroyum. Tekniskt Yrkisnám er
grundarlag undir nýggjum møguleikum hjá teimum, ið velja eina tekniska yrkisút-
búgving, og møguleikarnir við einari útbúgving innan fyrisiting, skrivstovu og handil
eru framtíðartryggjaðir.
Somuleiðis hevur Heilsuskúli Føroya áhugaverdar útbúgvingar á skránni innan røkt,
umsorgan og stuðul.

Skúla- og lestrarvegleiðingin
Í øllum fólkaskúlum og mið náms skúl um eru skúla- og lestrarvegleiðarar, sum eru til reið ar
at kunna næm ing ar nar um framhaldandi út  búgv ingar- og lestrar møgu leikar. Spyr skúla- ella
lestr ar veg leiðaran um hesi við ur skifti, tí tey eru ofta knýtt at teimum læru grein um, tú vel ur
at lesa í yrkinum, tú søkir.
Ivast tú í onkrum, ert tú altíð vælkomin at  ráð føra teg við skúla- ella lestrar veg leiðaran,
áðrenn tú søkir inn á ávísu útbúgvingarnar.

Umsóknarfreist og treytir
Freistin at søkja inn á Yrkisnám í ár er 15. mars.
Fyri at kunna søkja, skalt tú hava lokið fráfaringarroynd fólkaskúlans (9. floks prógv)
ella samsvarandi kunnleikastøði. 
Talgilt umsóknarblað er at finna á innskriving.fo. Umsóknarblað at prenta út er at
finna á heimasíðuni hjá Mentamálaráðnum www.mmr.fo.
Tú kanst søkja inn á skúla við lærusáttmála ella uttan lærusáttmála.
Skúlarnir, sum bjóða útbúgvingar innan Yrkisnám, eru:

✓ Tekniski Skúlin í Klaksvík (TSK) • www.tsk.fo
✓ Glasir (GL) • www.glasir.fo
✓ Miðnámsskúlin í Suðuroy (MS) • www.midnam.fo
✓ Miðnám á Kambsdali (MK) www.kambsdalur.fo
✓ Heilsuskúli Føroya (HF) www.heilsuskulin.fo

Serbreyt innan handverksyrkið, ætlað teimum við serstøkum avbjóðingum
Tekniski Skúlin í Klaksvík og Glasir  bjóða í ár undirvísing á serbreyt innan
handverks yrkið. Serbreytin er ætlað næmingum millum 16 og 25 ár, sum hava
ynski um at nema sær førleikar í yrkisnámi, men ikki megna at fáa sær fulla
útbúgving í verandi útbúgvingarskipan. Undirvísingin á serbreyt ini tekur støði í tí
einstaka, sum verður førleikamettur eftir serligari skipan, ið verður brúkt at
skjalprógva førleikar hjá einstaka næminginum.

Timbur, el og bil

Við ongum lærusáttmála
Ætlar tú at læra til elektrikara, hár -
fríðkara, timburmann, metal smið
ella tílíkt, og tú ikki hevur læru sátt -
mála, kanst tú søkja um upptøku á
øðrum av tekn isku skúlunum til 1.
skúla skeið, har tín yrkisgrein verður
boðin út. Har byrjar tú skúla gongd -
ina í 1. skúla skeiði, og tekur tú tey
bæði fyrstu skúla skeiðini saman við
hinum, sum byrja sína útbúgving og
teim um lærlingum, ið eisini eru farin
undir somu útbúgving, sum tú
hevur valt.
Um tú velur ikki at fara í læru, men
heldur at fyrireika teg til eina fram -
haldsútbúgving, eigur tú at velja 4.
skúlaskeið, har tú sleppur at arb -
eiða við yrkis verkætl an um á ávísari
yrkis breyt og fært undir vís ing í al -
menn um læru grein  um á C stigi,
umframt at tú hevur møgu leika at
velja støddfrøði á B stigi.

Við lærusáttmála
Hevur tú gjørt sáttmála við eitt læru -
pláss, verður skúlagongdin hjá tær
løgd til rættis saman við læru pláss -
inum, so leið is at tú ert í verkligu lær -
uni ímillum tey ymisku skúla skeið ini.
Ein yrkisútbúgving varir vanliga í um -
leið 4 ár. Av hesum eru vanliga 55 vik -
ur í skúla. Hetta er galdandi, um tú
hevur lærusáttmála. 
Við lærusáttmála tekur tú 1., 2. og 3.
skúlaskeið í Yrkisnámi. Ímillum skúla -
skeiðini hevur tú verk liga læru.
1. og 2. skúlaskeið eru 20 vikur hvørt.
Tá hevur tú yrkislærugreinar og
almenn ar lærugreinar á E stigi.
Í 3. skúlaskeiði, sum fevnir um 10
vikur, hevur tú bert yrkislæru greinar at
hugsa um, og tú slepp ur at førleika -
menna teg í tín um yrki bur tur av og
miðvíst.
Eftir lokið 3. skúlaskeið kanst tú fara
upp til sveinaroynd og fáa sveina bræv
í tínum yrki.

✓ Timbur (GL og TSK)
✓ EL (GL og TSK)
✓ Bilsmið (GL)
✓ Metal (GL og TSK)

✓ Hárfríðkan (GL)
✓ Klædnaatstøði (GL)
✓ Tilvirkisatstøði (GL)
✓ Matvøruatstøði (TSK)

Ert tú í læru og hevur læru sátt mála, tá fevn ir skúlagongdin á Tekn iskum Yrkis námi
um 50-55 vikur. Hevur tú ikki lærusáttmála kanst tú taka Tekniskt Yrkisnám eftir
einum ella tveimum árum.
Eitt av endamálunum við Tekn isk um Yrkisnámi er, at tú sum lær ling ur ella les andi
fært tína út búgving góð skriv aða, so nógv, sum til ber. Tað merkir, at tú kanst vinna
og varðveita møgu leik arnar at fara undir eina víðari ella hægri útbúgv ing, um tú
seinni í lívinum fært hug til tað.

Útbúgvingarnar í Tekniskum yrkis námi
taka vanliga fýra ár. Umsóknar freistin
kann vera treytað av, hvat læruplássið
sigur. Tú fært lærlingaløn í útbúgving ar -
 tíðini.

Timburmaður
Ein timburmaður fæst í høvuðsheitum
við at smíða hús. Talan kann vera um
sethús, aðrar bygningar og onnur byggi -
arbeiði. Arbeiðsuppgávan hjá einum
timburmanni kann fevna um at forskalla,
leggja gólv, smíða útveggir og takverk.
Eisini arbeiðir ein timburmaður við at
bjálva, klæða, seta vindeygu og hurðar
í, at seta køkar upp, umframt aðrar
bygningspartar.
Í lærutíðini verður skift ímillum verkliga
læru á góðkendum læruplássi umframt
skúlagongd á yrkisskúla. At enda verður
sveinaroynd gjørd.
Skúlagongdin í sambandi við timbur læru
kann fara fram í Havn ella í Klaks vík.
Tá ið tú ert liðug/ur við útbúgvingina
kanst tú arbeiða sum timbur maður ella
fara undir framhalds lesnað, eitt nú til
byggiteknikara/byggifrøðing ella arkitekt.

Snikkari
Ein snikkari arbeiðir serliga við træ og
ger hurðar, vindeygu og innbúgv. Á skúl -
anum lærir tú at arbeiða við maskin um
og amboðum. Harafturat lærir tú um
ymiskt tilfar, ið skal brúkast.
Ein stórur partur av arbeiðinum er at
vegleiða kundum. Her lærir tú at leggja
fram, grundgeva, tekna og byggja eftir
kundans ynski.
Tú kanst enda tína útbúgving við ymisk -
um sergreinum í mun til tíni áhugamál
og títt lærupláss. Tú kanst gerast snikk -
ari og framleiða hurðar og vindeygu,
innbúgv, arbeiða sum bygnings montør ur

ella hava sergrein sum bygn ings snikk -
ari, møbilsnikkari ella orgulbyggjari.
Sum útlærdur snikkari kanst tú taka
víðari útbúgving sum t.d. byggitøkning -
ur, designtøkningur, orkutøkningur, kort-
og landmátaratøkningur, framleiðslu -
tøkningur, byggifrøðingur og profess -
iónsbachelorur í útflutningi og tøkni.

Elektrikari
Ein elektrikari fæst við at leggja sterk-
og veikstreym inn í t.d. sethús, skriv -
stovur, virkir, skúlar og umborð á skip -

Tekniskt Yrkisnám
Yrkisútbúgvingarnar, sum teknisku skúlarnir bjóða, eru skipaðar
undir heitinum Tekniskt Yrkisnám, og tær fevna um:

um. Hetta fevnir m.a. um ljós, motorar,
elektroniskar stýringar til flutnings skip -
anir og framleiðslueindir.
Harumframt fæst elektrikarin við tele-,
teldu- og antennuinnleggingar, og at
ráðgeva kundum í at velja elektriskar
loysnir.
Í lærutíðini verður skift ímillum verkliga
læru á góðkendum læruplássi umframt
skúlagongd á yrkisskúla. At enda verður
sveinaroynd gjørd.
Skúlagongdin kann fara fram á Glasir í
Havn ella á Tekniska Skúla í Klaksvík.
Sum elektrikari kanst tú eisini fara undir
eina framhaldsútbúgving sum t.d. KT-
og elektronikktøkningur, framleiðslu -
tøkn ingur, sterkstreyms tøkningur, byggi -
tøkningur ella verkfrøðingur, har neyð -
ugt er við ávísum ískoytislærugreinum.

Bilsmiður
Sum bilsmiðslærlingur lærir tú m.a. um
skrokk, stýrigreiðir, bremsur og gir skip -
an, bensin- og dieselmotorar og motor -
stýringar. Tú lærir um tey elektronisku
hjálpartólini: tól at kanna bremsur, útlát,
hjólsporing, elektriskar skipanir,
stýringar v.m.

Somuleiðis lærir tú um mekaniskt og
elektroniskt arbeiði á persónbilar, vøru -
bilar og partvíst lastbilar.
Í lærutíðini verður skift ímillum verkliga
læru á góðkendum læruplássi umframt
skúlagongd á yrkisskúla. At enda verður
sveinaroynd gjørd. Skúlagongdin kann
fara fram á Glasir í Havn.
Sum útbúgvin bilsmiður kanst tú eisini
fara undir eina framhaldsútbúgving sum
t.d. maskinmeistari, maskintøkningur
ella verkfrøðingur, sum tó krevur ávísar
ískoytislærugreinar.

Metalsmiður
Útbúgvingarnar innan metalsmíð eru
fleiri. Vit kunnu nevna maskin smiður,
klein smiður, rustfastur kleinsmiður, rør -
smiður, rør- og blikksmiður, rør smiður og
sveisari.

Í útbúgvingini lærir tú at byggja upp,
forrita, finna brek og at umvæla ein fald -
ar stýringstekniskar skipanir, tú lærir at
velja røtt amboð og rætt dátugrundarlag
í sambandi við framleiðsluuppgávur. 
Eisini lærir tú um framleiðslutilgongdir
og at viðlíkahalda og montera høvuðs -
partarnar av einum motori, at gera minni
konstruktiónir av plátu, røri og stálprofil -
um, og einfaldar viðlíkahaldsuppgávur
av eitt nú rørskipanum, pumpum og
ventilum.

Kleinsmiður
Í útbúgvingini lærir tú um ymisk sløg av
metalli, og hvussu tað kann formast. Ein
týðandi partur av arbeiðinum er at velja
rætt tilfar og rættan arbeiðshátt til tær
ymisku uppgávurnar. Tú fært grund -
leggj andi vitan um at viðgera metal. Tú
lærir at gera tilskeringar í plátur og rør,
at montera lutir, maskinur og install at -
ión ir og at viðlíkahalda framleiðslutól.
Harumframt lærir tú at yvirflatu- og eftir -
viðgera metal og annað tilfar.

Rustfastur kleinsmiður
Sum rustfastur kleinsmiður lærir tú at
gera samansetingar av forgreiningum
og bukkingum í rørum í rustføstum stáli,
og at velja egnaðar eftirviðgerðir og
fremja yvirflatu- og eftirviðgerð av rust -
føstum stáltilfari.

Rør- og blikksmiður
Rør- og blikksmiðurin arbeiðir við ný -
gerð og røkt av vatn-, hita-, gass og
ventilatiónsinnleggingum í sethúsum og
virkjum. Tú lærir at seta upp hvs-stýri -
skipanir, oljuketlar og varandi orkuinst -
all atiónir, umframt at veita kunda veg -
leiðing.
Tú lærir eisini at gera tunnplátu saman -
komingar við sveising úr aluminium, stáli

og rustføstum tilfari, at lodda, nitta og
falsa.
Sum rør- og blikksmiður lærir tú at
leggja til rættis og gera minni skap í
plátu-, rør- og stálprofilum, og at gera
inndekningar og kappabjálving.

Rørsmiður
Rørsmiðurin arbeiðir við nýgerð og røkt
av installatiónsarbeiði í sethúsum, verk -
smiðjum og virkjum. Tú lærir at seta upp
hvs-stýringsskipanir, oljuketlar og var -
andi orkuinstallatiónir, og at veita kunda -
vegleiðing.
Eisini lærir tú at gera samankomingar,
tilskeringar og evna til skurð í plátum og
rørum.
Sum rørsmiður lærir tú at leggja til rættis
og gera minni skap í plátu-, rør og
stálprofilum.

Sveisari
Sveisari arbeiðir við sveising, til sker ing
og framleiðsluuppgávum innan metal -
økið. Tú lærir at evna til skurðir í plátur
og rør og at velja rætta tilfarið, og
hvussu tað skal eftirviðgerast.
Eisini verður arbeitt við at viðlíkahalda
amboð og maskinur og at yvirflatu- og
eftirviðgera metal og annað tilfar,
umframt at leggja til rættis samansettar
sveisiuppgávur.
Sveisari lærir í 2 ár og 6 mánaðir.
Skúlagongdin er 35 vikur.

Felags fyri útbúgvingarnar innan
metal smíð er, at tær geva førleika
at fara undir víðari lesnað, m.a.
sum maskin meistari, fram leiðslu -
tøkningur og verk frøðingur. Undan -
tikin er sveisarin.

Maskinsmiður
Sum maskinsmiður arbeiðir tú við stýr -
ings tekniskum skipanum og maskinum.

Skapandi yrkisgreinar og atstøðiútbúgvingar
Hárfríðkan
Hárfríðkarar fáast mest við hárviðgerð,
men næmingarnir læra eisini alt um
vakurleikarøkt, og hvat tað ber í sær, at
reka eitt virki, so sum búskap, kunda -
røkt, sálarfrøði og mangt annað. Arbeið -
ið er fjølbroytt, tí mótin skiftir rættiliga
ofta.
Hárfríðkarar starvast mest á hárfríðk an -
ar stovum, tó eisini í sjónleikarahúsum, í
sjónvarpi o.tíl.
Framtíðarmøguleikar umframt hárfríðk -
an aryrkið hevur tú møguleika at útbúgva
teg víðari sum stylistur, kosmetikari,
kos m et ologur, make-up artistur, mani -
cur istur o.a.

Klædnaatstøði
Klædnaatstøði er ein 2 ára grund út -
búgv  ing, har tú av sonnum fært høvi at
royna tíni skapandi evnir innan móta -
verðina. Útbúgvingin er spennandi og
kreativ, og tú fært hollan kunnleika innan
klædnaframleiðslu. Arbeitt verður við
sniðgeving, seyming, konstruktión og
mótasøgu. Útbúgvingin verður boðin
fram í Glasir í Havn.
Sum útbúgvin klædnaatstøðingur hevur
tú møguleika at lesa víðari til sniðgeva,
klædnahandverkara, ella tú kanst velja
at arbeiða á seymistovu ella gerast
sjálvstøðugur vinnurekandi.

Tilvirkisatstøði
Endamálið er, at menna vitan og kunn -
leika innan økið, sum kann stimbra um
møguleikan fyri einari nýggjari fram -
leiðslu vinnu innan okkara tilfeingið.
Útbúgvingin er ein 2 ára grund út búgv -
ing, sum tekur støðið í handverks-
traditiónum innan tilfar og tóvirki. Ein
útbúgving, sum kann birta upp undir

skapandi hugin hjá fólki, so tey fáa eina
grundvitan um handverk, tilfar og møgu -
leikarnar at framleiða. Fyrst og fremst
verður tilfar úr føroyskum náttúru til -
feingið nýtt. Hetta er ein útbúgving, har
vit koma inn á framleiðsluhættir at virka
ull, skinn og annað.

Matvøruatstøði
Á Tekniska Skúla í Klaksvík er møguleiki
at útbúgva seg innan matyrki sum
gastronomhjálpari ella føðsluhjálpari. 
Útbúgvingin byrjar við grundskeiði á 20
vikur, ið endar við próvtøku. 
Eftir lokna próvtøku velur tú, hvørja leið,
tú ynskir at fara: gastronomhjálpari ella
føðsluhjálpari. Síðan byrjar 2. skúla -
skeið, har tú fert í starvsvenjing í 10
vikur og í skúla í 10 vikur, sum endar við
einari eftirmeting.
Eftir grundskeið og 2. skúlaskeið hevur
tú møguleika at koma í læru innan ta
leið, tú hevur valt. Lærutíðin er 36 vikur.
Útbúgvingin endar við 2 vikum í skúla,
har tú tekur eina endapróvtøku.
Sum gastronomhjálpari hevur tú møgu -
leika at útbúgva teg víðari til gastronom
(kokk), og sum føðsluhjálpari hevur tú
møguleika at úbúgva teg til føðsluat -
støðing.
Ein stórur partur av arbeiðinum hjá
einum gastronomi snýr seg um at seta
máltíð saman, so at tann vitjandi fær
eina góða uppliving. Eisini lærir tú m.a.
um matvørugóðsku, kundatænastu,
borðreiðing og reinføri.
Sum føðsluatstøðingur arbeiðir tú við at
seta saman serkost til fólk við ymiskum
sjúkum, eldri, ítóttarfólk, børn og ung. Á
skúlanum lærir tú m.a. um føðslu- og
kostlæru, heilsu og reinføri.

FHS Yrkisnám 
innan fyrisiting, handil og skrivstovu
Skúlarnir, sum bjóða yrkisnám innan fyrisiting, handil og skrivstovu eru:

✓ Glasir (GL) • www.glasir.fo
✓ Miðnám á Kambsdali (MK) • www.kambsdalur.fo
✓ Miðnámsskúlin í Suðuroy (MS) • www.midnam.fo

Útbúgvingarnar
Yrkisnám, sum handilsskúlarnir bjóða, fevna um:

✓ FHS Yrkisnám (GL, MK og MS)
Á FHS Yrkisnámi er møguligt at taka yrkisútbúgvingar innan:

➠ Handil og smásølu – sum søluatstøðingur
➠ Heilsølu við sergrein – sum handilsatstøðingur
➠ Skrivstovuútbúgving við grein í fyrisiting

Eisini hevur tú møguleika at út búgva teg
innan skrivstovuyrkið við ser grein sum
advokatskrivari, lækna skriv ari, innan al -
menna fyrisiting, búskap, ferða vinnu,
grann skoðan umframt speditión og
shipping.
Hugsar tú um at fara í læru innan fyri sit -
ing, handil og skrivstovu, kanst tú byrja við
at søkja inn á FHS Yrkisnám. FHS Yrkis -
nám er støðisút búgv ing í fyrisit ing, handli
og skrivstovu, sum tekur eitt ella tvey ár.
FHS Yrkisnám er sett saman av yrkis -
læru  greinum og almennum læru greinum.
Flest allar lærugreinar á FHS enda við C
stigi. Eftir FHS kanst tú fara undir yrkis -
útbúgving innan skrivstovu ella handil. 
Við rættari samanseting av lærugreinum í
FHS Yrkisnámi, hevur tú eisini møgu leika
at fara inn á annað árið á búskap ar breyt -
ini, har tú eftir tveimum árum kanst taka
eitt gymnasialt miðnáms prógv.
Eftir at tú hevur tikið FHS Yrkisnám, fevnir
skúla gongdin um 240 tímar, ein dag um

vikuna í 30 vikur, tað seinasta læruárið.
Skúlagongd in fylgir tó skúlaári num. Tí er
van liga undirvís ingin ein dag um vikuna í
30 vikur í tíð ar skeið inum august til mai-
juni árið eftir. Hevur tú lokið FHS støðis út -
búgving er lærutíðin innan handils- og
skriv stovu yrkið 3 ár. Lærutíðin er styttri,
um tú hevur gymnasiala miðnáms út búgv -
ing.
Um tú hevur fingið lærusáttmála innan
handil ella skrivstovuyrki, og ikki hevur
FHS støðisár frammanundan, er læru tíðin
4 ár. Tá skalt tú taka læru grein ar á FHS
saman við teimum skúlaskeiðum, sum
annars eru knýtt at tínari yrkis útbúgving.
Tú fært meira at vita um Yrkisnám innan
fyrisiting, handil og skrivstovu frá Glasir
(www.glasir.fo), Miðnámi á Kambsdali
(www.kambsdalur.fo) og Mið námi í
Suðuroy (midnam.fo).
Ein lýsing av teimum ymisku handils-, fyri -
sitingar- og skrivstovuútbúgvingunum er á
næstu síðunum.

og annars hjálpa læknanum við ymisk -
um praktiskum arbeiði ella at leggja
komandi læknavitjanir til rættis. Sum
læknaskrivari er umráðandi at vera
skipað/ur, duga at samskifta og vera
fyrikomandi.

Ein stórur partur av arbeiðinum er at
tosa í telefon við viðskiftafólk og
almenn  ar myndugleikar á heilsuøkinum.
Sum læknaskrivari kanst tú arbeiða á
sjúkrahúsi ella á læknamiðstøðum.

Yrkisgreinar innan handil og tænastur

Skrivstovuútbúgvingar
Skrivstovuútbúgving gevur tær grund -
leggjandi vitan um fyrisiting og búskap.
Tú lærir um samband við kundan og
tænastu, hvussu tú arbeiðir við tekst við -
gerð, dátugrunnum, rokniarki og øðrum
kt-skipanum. 
• Advokatvirki

Við sergrein sum advokatskrivari lærir tú
um rættarmál, umframt at gera skjøl
sum t.d. stevningar og testamenti.
• Almenn fyrisiting

Við sergrein innan almenna fyrisiting
lærir tú um skjalaføring, arkivering og at
skriva brøv. Harumframt lærir tú um
málsviðgerð.
• Grannskoðan

Hevur tú skrivstovuútbúgving við ser -
grein innan grannskoðan, lærir tú um
tær ymisku roknskaparuppgávurnar og
at viðgera roknskapir í ymsum virkjum.
• Ferðavinna

Við sergrein í skrivstovuyrkinum innan
ferðavinnu lærir tú at gera og skipa
tilboð, so at tað nøktar tørvin hjá kund -
anum. Tú hevur harumframt samband
við t.d. gistingarhús, bussar og forn -
minnissøvn.

Handilsútbúgvingar
• Handilsútbúgving til heilsølu

Ein handilsatstøðingur tekur sær vanliga

av kundum, roknar prísir, ger tilboð og
ordraváttanir. Sum handilsatstøðingur
við sergrein í heilsølu arbeiðir tú serliga
við sølu av vørum ella tænastum.
• Handilsútbúgving til smásølu

Er talan um handilsútbúgving innan
smásølu, tekur tú tær av sølu og øðrum
vanligum uppgávum í handlinum. Undir
útbúgvingini fært tú undirvísing í sølu og
tænastu, har tú lærir at pakka vørur út,
prísa og seta vørur upp á pláss í handl -
inum, umframt at bíleggja vørur. Tú lærir
eisini, hvussu tú setur vørurnar og gert
tær áhugaverdar, umframt at tú lærir um
fíggjarviðurskiftini hjá handl inum.

Speditión/shipping
Ein speditørur ella shippingstarvsfólk
skipar flutning av farmi og vørum sjó -
vegis. Arbeiðið snýr seg í høvuðs heitum
um at skipa sambandið millum reiðarí
ella shippingfyritøku og fyritøkur, ið
skulu hava vørur fluttar sjóvegis.
Ert tú útlært shippingstarvsfólk, kanst tú
útbúgva teg víðari t.d. innan marknaðar -
førslubúskap, logistikkbúskap, tæn astu -
búskap, handilsbúskap umframt aðrar
útbúgvingar innan hetta øki.

Læknaskrivari
Sum læknaskrivari hevur tú nógvar
ymiskar arbeiðsuppgávur gjøgnum ein
arbeiðsdag. Tú lærir m.a. at stovna
journalir, tæna sjúklingum í móttøkuni

FHS Yrkisnám er støðisútbúgving fyri fleiri styttri útbúgvingar innan handil, tæn -
astu, skriv stovu og fyrisiting, sum tekur eitt ár. FHS Yrkisnám er sett saman av
yrkislæru grein um og almennum lærugreinum. Flest allar lærugreinar á FHS
Yrkisnámi enda við læru    greinum á C stigi. Ætlar tú at fara í læru innan fyrisiting,
skrivstovu og handil, er FHS Yrkisnám ein part ur av læruni, um tú ikki longu hevur
tikið FHS. Við FHS prógvi kanst tú eisini sleppa inn á annað ári á búskaparbreyt á
miðnámi, um tú hevur røttu samansetingina av lærugreinum.

Heilsuskúli Føroya – um tú vilt gera mun!
Ynskir tú at arbeiða við sjúkum og/ella eldri menniskjum, ella sum
persónligur stuðul hjá børnum og vaksnum, so eru heilsuútbúgving -
arnar heilt víst nakað fyri teg. 

Innihaldið í útbúgvingunum
Útbúgvingarnar eru eitt tilboð, bæði til
heilt ung og til meira tilkomin.
    Heilsuhjálparar arbeiða innan stuðuls-,
røktar- og umsorganarøki á sambýlum,
ellisheimum og í heiminum hjá borgar an -
um, men eisini sum stuðlar fyri fólk, ið
bera brek, ella sum hjálparfólk.
    Heilsurøktarar arbeiða við stuðli, sjúk -
ra røkt og umsorgan á eldraøkinum og
eisini á sjúkrahúsi og innanfyri psykiatr -
iska økið.
    Skift verður ímillum skúlagongd á
Skúladeplinum í Suðuroy og starvs venj -
ing, á nevndu økjum, runt alt landið.
Tú lærir at umhugsa tín egna hugburð og
atburð mótvegis øðrum menniskjum.
    Eisini fært tú almennar førleikar í før -
oyskum, donskum, enskum og náttúru -
læru á ávikavist D og C stigi. Hetta

Útbúgvingar
Heilsuhjálpari

tekur 15 mánaðir og gevur
atgongd til heilsu røktara -

útbúgvingina

Heilsurøktari
tekur 22 mánaðir

Umsókn/upptøka
Umsóknarblað til báðar útbúgvingarnar
fæst á heimasíðu skúlans
www.heilsuskúlin.fo. Talgilt umsóknar -
blað er at finna á innskriving.fo.
Lestrarvegleiðarin kann hittast á t-posti:
heilsuskulin@skulin.fo
Heilsuhjálpari: byrjar í januar og í
september á hvørjum ári. Umsóknar -
freistin er ávikavist 1. november og 

15. mars. Upptøkutreytir: 9. flokkur og
eitt árs arbeiðsroyndir ella 10. flokkur.
Upptøkutreytir:  9. flokkur og eitt árs
arbeiðsroyndir ella 10. flokkur. 
Heilsurøktari: byrjar í mars á hvørjum
ári. Umsóknarfreistin er 1. november.
Upptøkutreytir
Útbúgving sum heilsuhjálpari ella onnur
skúlagongd, í minsta lagi 3 mánaðir
viðkomandi arbeiðsroyndir, fulla tíð,
innan umsorgan og røkt.

Við upptøku verður
dentur lagdur á, at tú í
um sóknini vísir áhuga
fyri útbúgving unum og
áhuga fyri at menna teg
fakliga, persónliga og
sosialt. Heilsu skúl in
veitir ráðgeving í sam -
band við orð blindni.

Heilsuhjálparaútbúgvingin
Skúli 1:     14 vikur       Starvsvenjing 1: 12 vikur
Skúli 2:     14 vikur       Starvsvenjing 2 12 vikur
Skúli 3:     5 vikur
Heilsurøktaraútbúgvingin
Skúli 1:     14 vikur       Starvsvenjing 1: 11 vikur
Skúli 2:     12 vikur       Starvsvenjing 2: 12 vikur
Skúli 3:     10 vikur       Starvsvenjing 3: 12 vikur
Skúli 4:     11 vikur

tryggjar, at tú fært møguleika at søkja
víðari í útbúgvingarskipanini. Til ber at
fáa góðskrivað partar av útbúgv ingini,
um tú hevur arbeiðsroyndir og/ella
skúlagongd, á sama stigi, ið undirvíst
verður í.



Framtíðartryggar yrkisútbúgvingar
Eitt av endamálunum við yrkisútbúgvingarskipan okkara er at skapa møgu leik ar fyri
lívlangari læring. Hetta er týdningarmikið at hava í huga, tá ið tú skalt velja útbúgv ing.

Allar útbúgvingar mugu í dag stremba eftir at geva møguleikar fyri lív lang ari lær -
ing, skulu tær standa seg í kappingini um tann út búgv andi ungdómin, har tú ert ein av
mongum.

Eitt týdningarmikið endamál við tínari útbúgving, umframt teir før leikar, hon gev ur,
er, at tú fært hana góðskrivaða í so stóran mun, sum til ber, so tú kanst vinna og
varðveita møguleikarnar, at fara undir eina víðari ella hægri útbúgv ing seinni, tá og
um hugur stendst til tað.

Yvirlitið vísir útbúgvingargongdina frá fólkaskúla til hægri útbúgvingar, har yrkisút-
búgvingarnar (blái kassin) eru eitt stig á leiðini. Punkteraðu strikurnar gera vart við,
at ávísar treytir skulu vera uppfyltar fyri at sleppa víðari á næsta stig ella at fáa
góðkent ein part av útbúgvingini í hesum sambandi.

Útbúgvingarskipanin

